
• Ҫӗне кӗнеке 

САМАНА ХИСТЕВЕ 
«Енчен те хӑйӗн сӑн-питне тупнӑ художник ытти ҫынсем валли юравлӑ 

та килӗшӳллӗ ӗҫсем тума пултарнипе ҫеҫ ҫырлахса пурӑнать пулсан, 
хӑйӗн кулленхи ӗҫӗнче вӑл кӑмӑл ыйтнӑ хавхаланӑвне пачах ҫухатать, 
час-часах хӑйне хӗсӗрлесе ӗҫлет, хӑйне мӗн пӳрнине пӗрре те тӳрре кӑ-
лараймасть... Кун пек чухне искусство пачах та пӗтме пултарать е хӑйӗн 
пӗрешкеллӗхӗпе йӑлӑхтарса, суя япалан айван та ӑнӑҫсӑр кукрашки ҫеҫ 
пулса юлать...» 

О с к а р У а й л ь д , 
а к ӑ л ч а н ҫ ы р а в ҫ и . 

«Вӗсем, тулӑх пурнӑҫӑн суя эрешӗпе тата суя мухтавӗпе улталаннӑс-
керсем, ирӗксӗрех, хӑйсем хальлӗнех, мӗскӗн ҫынсем пекех тӑрса юлнӑ. 
Ҫук, ырӑ хака мар, сивлеве ҫеҫ тивӗҫлӗ пулнӑ вӗсем». 

Н и к к о л о М а к ь я в е л л и , 
И т а л и ф и л о с о ф е . 

Классиксен хайлавӗсем кирек хӑҫан та 
юратупа тата социаллӑ танмарлӑхпа 
ҫыхӑнса кӗвӗленни ҫинчен ытлашши 
сӑмах ваклама та кирлӗ мар пуль тетӗп. 
Анчах хальхи сисчевлӗ юрату конфлик-
чӗсем ӑҫтан сиксе тухни ҫинчен час-ча­
сах манса кайса ҫыраҫҫӗ паянхи автор-
сем. Сентиментализм варкӑшӗпе килен-
се кайса ӑсталанӑ хайлавсем ӗненӳсӗр 
тата витӗмсӗр. Тӗнче литературине тиш-
керсе вуласа ларма та, хамӑрӑн чӑваш 
классикӗсен тӗрлӗ курӑмлӑ хайлавӗсе-
не тӗпчесе пӗтӗмлетӳ тума та ерҫӳ ҫук 
пулас вӗсен. 

Ӑсталӑх меслечӗсене алла илме те 
ҫӑмӑл мар. Ас-хакӑл ҫӳпҫи тарӑн пулма-
сан та чӑн-чӑн хайлавсем ҫырса паянхи 
вулакан кӑмӑлне ҫавӑрма шутсӑр йывӑр. 
Нумайӑшӗн вӑхӑчӗсем ҫукрах пулӗ. 

Сергей Павловӑн «Сӗлкӗш» романне 
вуласа тухсан апла-капла калама пысӑк 
сӑлтавсем тупаймарӑм. Автор сӑнарлӑ 
та уҫӑмлӑ чӗлхепе ҫырма пӗлни тата 
хӑш-пӗр ҫыравҫӑ пек ӑслӑ сӑмах ҫаврӑ-
мӗсемпе чӑлхантарса ҫырса «мӗнешкел 
философ эпӗ, Достоевскирен те иртсе 
каймарӑм-ши?» тесе мекеҫленменни 
тӳрех курӑнать. Хӑйӗн романӗнчи сӑнар-
сене уҫӑмлӑ чӗлхепе уҫса-кӑтартса пама 
пултарни - автор ӳсӗмӗ. Ку ҫеҫ те мар. 
Сергей Павлов хӑйӗн романне «хӑнӑхнӑ 
традицисене пӑхӑнса» калӑпламасть. 
Стандарт е штамп ӑна тивӗҫтермест. 
Суя илемпе, суя эрешпе илемлетсе сыр-
масть вӑл хӑйӗн хайлавӗсене. 

Ултӑ кӗнекерен тӑрать ку роман. Ҫам-

рӑк хӗр Лисук, ҫут тӗнче ҫине таса куҫпа 
пӑхма хӑнӑхнӑскер, тӗрлӗ пулӑмӑн урӑм-
сурӑм кунӗсене курма пуҫлать. Романӑн 
малтанхи кӗнекинчех ҫакнашкал калаҫу 
пулса иртет Лисукпа Мӗтри художник 
хушшинче. «Эс пушмак качки ӳкерместӗн 
пулӗ-ха, атту пылчӑкланчӗҫ вӗсем». 
Мӗтри художник ҫапла вӑлтса калать: 
«Пылчӑк тейӗн. Унсӑр та май ҫук пулӗ 
ҫав пурнӑҫра, ҫыпҫӑнатех вӑл...» 

Романри пулӑмсем кинори кадрсем 
пек черетленсе улшӑнса пыраҫҫӗ. Ку вӑл 
авторӑн хӑйне евӗрлӗ меслечӗ-ши е 
хальхи вулакана пӗр-пӗр пулӑм пӗлтер-
ӗшӗпе анратса ӳкеричченех филосо-
филлӗ калаҫу пуҫласа ярас хӑнӑхуран 
пӑрӑнса кайни-ши? - калама пултарай-
мастӑп, анчах романри Лисук тӗрлӗ ин-
кек-синкеклӗ кунсен ҫул-йӗрӗпе епле 
утса-чупса пыни вулакана кӑсӑкланта-
рать, паллах. 

Шухӑшлатӑп та - ку ҫеҫ те мар пуле 
ҫав. Паянхи социаллӑ танмарлӑх ялти 
яш-кӗрӗм шухӑш-кӑмӑлнетӗрлӗ сӑлтав-
па улӑштарса ярать, ҫемье йӑвине ҫавӑ-
рас хӗрупраҫ час-чаеах ҫухалса каять. 
Ҫав шурлӑха вӑл ерипен-ерипен анса 
каять те тепӗр хут таса тӳпеллӗ тӗнчене 
тухаймасть вара. Амӑшӗ, Клати, Лисука 
ҫӑкӑр илме укҫа парать. Анчах ҫӑкӑр 
курсе килейменрен, Лисук пушӑллах ут-
тарать килне. Ҫула май шыва кӗрсе ту-
хать вӑл. Укҫине ҫухатать. Амӑшӗ хаяр-
ланса хулӑпа хӗнет ӑна. Хӗрӗ килӗнчен 
тухса тарать те лупасайӗнчи утӑ купине 
кӗрсе выртса ҫывӑрать. Хӗр ҫулне ҫитсе 

пыракан Лисукӑн кӑмӑлне хуҫакан япа-
ла тӑтӑшах пухӑнса пырать. Ашшӗ урӑх 
хӗрарӑмпа пурӑнма пуҫлать. Анман кил-
йыш ӑшшине тата тӑванлӑхне тупайман 
Лисук юлашкинчен хулана тухса тарать. 
Анчах... мӗнле майпа ларса каймалла 
тӗп хулана - Шупашкара? «Каҫхине, 
вунӑ сехетре, ӑнсӑртран ҫула майлӑ пёр-
пёр машина ҫути курӑнса каясса шанни 
хальхи вӑхӑтра Атӑлта вӑлтапа ҫӗкӗ 
тытма ӗмӗтленнипе пёр», - тет автор. 

Лисук телейне республика хаҫатӗнче 
ӗҫлекен Ласӑр фотокорреспондент 
ҫитсе тухать хӑйӗн «Жигули» машини-
пе. Ӗҫтешӗсем Ласӑра «вырӑнти Дон 
Жуан» тенине Лисук ниепле те пӗлме 
пултарайман. Анчах тӗлӗнмелли ҫакӑ 
кунта: Ласӑра Лисукӑн таса кӑмӑлӗ, 
ачалла айванлӑхӗ хӗр ҫине урӑхла кус-
па пӑхма хистет. Хӗр тирпейлӗхӗ, тӗрлӗ 
ӗҫ-пуҫа ӗҫчен алпа тума пӗлни Ласӑра 
ҫав тери килӗшет. Ял хӗрачине аскӑн-
чӑк куҫпа мар, ӑшӑ та тӑванла куҫпа пӑх-
ма пуҫлать вӑл. Хӗрӗн таса ӗмӗт-шухӑш-
не хисеплекен Ласӑр вара хулари тӗрлӗ 
пӑтӑрмахлӑ ушкӑнсене лексе инкек-син-
кек шырланӗ умне час-часах сиксе туха-
кан Лисука тӑван пиччӗшӗ пек ҫӑла-ҫӑла 
хӑварать. Паянхи вӑрттӑн хутшӑнусем-
пе улшӑнса таракан хула пурнӑҫӗ - хӑ-
рушӑ Левифан - сӑнсӑр та тискер, каҫа-
русӑр та шелсӗр. Кунашкал пурнӑҫӑн 
сӑнсӑрлӑхӗ пысӑк укҫа туса илекен су-
туҫӑсенчен, тӗрлӗ бар хуҫисенчен, лав-
каҫсенчен килмест-и вара? Унсӑрӑн ка­
питализм аталанма пултарать-и вара? 

Хӗвел анӑҫ литературинчи тӗрлӗ клас-
сиксем - Диккенс, Бальзак, Золя, Оскар 
Уайльд, Киплинг хайлавёсенче курмас-
тпӑр-и вара хамӑр пурнӑҫри тӗрлӗ 
Хӗвӗшӳллӗ ушкӑнсенчен сике-сике туха-
кан шелсӗр те ҫӑтӑх ҫынсене? «Сӗлкӗш» 
романра вара тӗрлӗ питлӗ сӑнарсене 
эпир Лиҫук куҫӗпе ӳкерсе илетпӗр. Ка-
Питализмӑн малтанхи тапхӑрӗ,, унӑн 
сӑнӗ-пичӗ пирӗн пурнӑҫра уҫӑмлӑрахта, 
туллинрех курӑнма тытӑнни ҫинчен 
пирӗн тӗрлӗ ҫыравҫӑсен, тӗпчевҫӗсен 
паянхи ҫыравӗсенче паянхи кун та хӑ-
юллӑн, татӑклӑн капани сисӗнсех кай-
масть-ха. Нумайччен ырӑ сӑнарсем, ырӑ 
рыцарьсем шыраса пурӑнтӑмӑр пулас. 
Анчах ырӑ ӗмӗтлӗ, ырӑ кӑмӑллӑ герой 
та паянхи кун тӗрлӗ маскӑпа утса ҫӳрет 
пирӗн хушӑра. Унсӑрӑн унашкал сӑнар 
пирӗн пурнӑҫра Дон Кихот пек ҫил ар-
манӗсемпе ҫапӑҫса анчах ҫӳренӗ 
пулӗччӗ. Паянхи Дон Кихотшӑн Санчо 
Панса пек ҫулташ тупма та питӗ йывӑр. 
Ҫапах та... Сергей Павловӑн Ласӑрӗ 
тепёр чухне Дон Кихот рольне те выля-
каласа илнё пек туйӑнать. Ҫамрӑк Ли­
сук - ялтан килнё айван хӗр - тепёр чух­
не хӗрарӑм кӗпи тӑхӑннӑ Санчо Панса 
пек курӑнкаласа кайни те роман пахалӑх-
не хӑйне евӗрлӗ тёс парать. Унсӑрӑн 
паянхи вулаканӑн кӑмӑлне уҫӑлтарма 
йывӑрта килсетухнӑ пулӗччӗ. Акӑ мӗнле 
калаҫу пулса иртет пӗр ӗҫлӗ вырӑнта вӑй 
хуракан Йӑкӑнатпа Ласӑр хушшинче: 
«Чирлемерӗн-и? СПИД ҫаклатмарӑн 
пуле те?» (Ласӑр сӑмахӗ) «СПИДран та 
хӑрушши ҫакланчӗ» (Йӑкӑнат сӑмахӗ) 
«Мӗн вара вӑл?» (Ласӑр сӑмахӗ) 
«Пӗлетӗн-и мӗн? СПИД организма ар-
катать. Пирӗн вара чунсем чирлӗ» (Йӑ-
кӑнат хуравӗ)... 

Этемлӗх историне тӗпчевлӗ куҫпа ву-
лакансем, ӑсчахсем, ҫыравҫӑсем лайӑх 
пӗлеҫҫӗ ӗнтӗ: ҫӗр чӑмӑрӗ ҫинчи халӑх-
сем хӑйсен патшалӑхӗсене авалтанпах 
ҫӗнетсе-улӑштарса тӑраҫҫӗ Пёр ну май 
вӗреннӗ ҫын халӑха акулӑпа танлаштар-
нӑччӗтахҫан «Наукӑпа пурнӑҫ» журнал-
та. Ҫапах та пӗр-пӗр «апатлӑ» вырӑна 
ҫитсе тухма ҫав тери пӗчӗк пулӑ (ертӳҫӗ 
тейӗпӗр ӑна) пулӑшать иккен ҫавнашкал 
акулӑна. Ҫав пӗчӗкҫӗ пулла-ертӳҫе час-
часах «гени» тата «ҫул пуҫӗ» тесе мух-
тама тытӑнать вара тӗрлӗ йӑпӑлти -
«Ҫуллӑ куҫлӑ этемкке». Ун пеккисене 
уншӑн укҫа тӳлеҫҫӗ, вӗсемехтӗрлӗ иде­
ологии шанчӑклӑ хуралҫисем пулса 
тӑраҫҫӗ. Кунашкал улшӑнусем Раҫҫейӗн 
XX ӗмӗрӗнче тӑтӑшах пулса пычӗҫ. Акӑ 
нимӗнле шухӑшлавпа та йӑнӑшса кур-
ман Ленин сӑнарӗ. Пролетари ҫул пуҫӗ 
ҫинчен ҫырнӑ сӑвӑсемпе поэмӑсене ум-
лӑн-хыҫлӑн ҫыпӑҫтарсан вёсен тӑ-
рӑшшӗ Марс ҫине ҫитсе килмелли ҫул 
инҫетӗнчен те пӗчӗк пулмӗ. Мӗн кӑна 
ҫырмарӗҫ-тӗр аслӑ ҫул пуҫа юраса, хай-
сем чӑн-чӑн коммунист иккенне ӗнентер-

ме тӑрӑшса. Иртнӗ ӗмӗрӗн 20-мӗш ҫул-
ӗсенче, сӑмахран, чӑваш хресченӗсем -
хӑйсем выҫлӑхпа тата тифпа шӑна пек 
виле-виле выртма пуҫланине пӑхмасӑ-
рах - аслӑ пуҫлӑха шӑрттан ярса пани 
ҫинченте пӗлтӗмӗр пӗр сӑвӑҫурлӑ. Пуҫ-
лӑх Кремльте выҫӑпа вилесрен сехӗр-
ленсе ӳкнӗ иккен чӑваш чухӑнӗсем. Ый-
тас килет: мӑян яшки пӗҫерсе ҫиекен 
чухӑнсем шӑрттан тума мӗнле выльӑх 
тупнӑ-ши? Ӗрчесе кайнӑ пыйтӑсенчен 
хатӗрлемен-ши ҫав «шӑрттана»? Тен, 
пуян чӑвашсем ярса паман-ши ҫав шӑр-
ттана Ильич патне? 

Тен, продразверсткӑран хӑтӑлас шут-
па ҫапла хӑтланнӑ чеескерсем? Апла 
пулсан, ҫав тери ӑста тактика пулнӑ чӑ-
ваш пуянӗсен!.. 

...Автор хӑйӗн «Сӗлкӗш» романӗнче 
чухӑннисемпе пуянсен икӗ тӗнчине ӗнен-
терӳллӗн кӑтартса пама пӗлни сӑлтав-
сӑр мар. Ку вӑл Сергей Павлов хӑйӗн 
таврашӗнчи тус-пӗлӗшӗн, коммерцири 
тӗрлӗ ҫыннӑн психологине лайӑх пӗлсе 
илемлӗ литература чӗлхи урлӑ ӑнӑҫлӑ 
ӳкерсе илме ӑсталӑх тупнинчен те килет. 
Анчах та тӗркӗшӳллӗ пурнӑҫӑн тӗрлӗ 
ҫивӗч кӗтесӗсенче ҫапӑнса иртнӗ роман 
геройӗсем ҫынлӑх пӗлтерӗшне ҫухатас-
шӑн мар-ха. Ласӑрпа Йӑкӑнат калаҫӑвӗ 
ҫинех куҫас килет: «Хӗрсем те ҫитӗнеҫҫӗ 
вӗт? Ун чух мӗн курӑпӑр?» - тет Ласӑра 
хӑйӗн юлташӗ, Йӑкӑнат. Ҫак пӑшӑрха-
нӑва вӑл ҫапла ӑнлантарса парать: 
«Пӗлетӗн-и, Ласӑр, вӑл (хӗрӗ) ҫуралнӑ-
ранпа хӗрарӑмсем ҫине урӑхларах пӑх-
ма тытӑнтӑм. Шкул ачисене тӗл пулатӑп 
- вӗсем хушшинче хам хӗрача утнӑнах 
туйӑнать...» 

Ҫемьен йӗркеллӗ малашне упраса хӑ-
варма шухӑша кайнӑ Йӑкӑната хирӗҫ 
ҫаппа хуравлать Ласӑр: «Эпир иксӗмӗр 
йӗркене кӗнипе тӗнче улшӑнӗ тетӗн-
им?..» Сергей Павлов романе хӑйне 
майлӑ пулӑмсен тӗрлӗ пӗлтерӗшлӗ кун-
ӗсем урлӑ аталанса пырать Пуканесен 
театрне пӑрахса масар хуҫи патне виле 
шӑтӑкӗсене чавма кӗрешнӗ Макҫӑм сик-
чевлӗ шӑпа ҫул-йӗрӗпе масарти хуҫалӑ-
ха тытса тӑракан ҫынсем патне ӑнсӑрт-
ран килсе тухнӑ Лисук, Лисукпа Макҫӑмӑн 
ӑнӑҫсӑр хутшӑнӑвӗсем тата Лисуксӑр ап-
траса ӳкнӗ Ласӑр тӑрук улшӑнса кайни 
(эрех-сӑраран писсе хӗрарӑмсемпе те 
явӑҫма пӑрахнӑ иккен вӑл) вулакана йӑ-
лӑхтармӑш пӗрпеклӗхрен ҫӑлать. Ял 
хӗрӗн сӗлкӗшлӗ шӑпи епле улшӑнса 
пыни ҫинчен каласа парать автор. Лису-
кӑн шанчӑклӑ ӗҫ вырӑнӗ ҫук. Тӗрлӗ ки-
ревсӗр хутшӑнусен пӑтӑрмахӗнчен хата-
лас шутпа унӑн хӳтлӗхсӗр пӗчӗк рольсем 
выляма лекет ӑнӑҫман пурнӑҫёнче. 

Ӗнер кӑна пурнӑҫ йышӑнман комму­
низм идейисемпе анраса пурӑннӑ сын-
сем ҫӗнӗ хуҫалӑх тума хӑнӑхса ҫитей-
мен-ха. Юрӑхсӑра тухнӑ канонсем ма-
нӑҫу тусанӗпе хупланнӑ ӗнтӗ. Анчах 

«алла алӑ ҫӑвать» тенине никам та 
хирӗҫ мар. Ку йӑлана Брежнев саманин-
че ҫирӗп тытса пыма хӑнӑхнӑ ҫынсен 
ҫӗнӗ тӑсӑмӗ ас тусах тӑрать. «Улах ула 
кутлӑ-ҫке. Курса-илтсе тӗлӗнмелли ыт-
лашшипех. Сӑра-эрех шыв пек юхнӑ чух­
не ҫынсем палламалла мар улшӑнаҫҫӗ», 
- тет автор. Ласӑр ӗҫлекен хаҫатра 
юлашкинчен Лисук валли те вырӑн ту-
пӑнать. Тӗрлӗ лавккара шут ӗҫне лайӑх 
вӗренсе ҫитнӗ хӗр хаҫатра ҫак ӗҫе 
кӳлӗнет. Анчах Маргарита Степановна, 
- хаҫатӑн ҫӗнӗ редакторе - чӑннипех те 
Брежнев саманинчен «алла алӑ ҫӑвать» 
тенине ҫав тери шута илсе ӗҫлеме пуҫ-
ланӑскер, чӑннипех те тӗлӗнтерсе пӑра-
хать пӗррехинче. Ҫыравҫӑсене пухса 
ирттернӗ ӗҫкӗ-ҫикӗре вӑл кӑкӑрӗ хушши-
не панулми хӗстерсе хурать. Пурте ҫав 
панулмине ҫырта-ҫырта илсе эрех чер-
ккинеӳпӗнтереҫҫӗ... Ҫыравҫисем вара? 
Вӗсем партноменклатура тарҫисем 
пулнӑ мар-и вара? Паянхи ҫынсен пси­
хологине тӗпчевлӗ пуҫпа тишкерсе пах-
сан, тӗрлӗ пӑлханчӑк хутшӑнусене хак 
пама тытӑнсан - тепёр чухне ҫухалса та 
кайма пултарать пӗр-пӗр айван ҫыравҫӑ. 
Анчах иртсе кайнӑ совет культурине 
ҫурма суя, ҫурма чӑнлӑх хӳттипе пытан-
са капӑрлатнӑ япшар чӗлхеллӗ ҫыравҫ-
ӑсем - тем тесен те - совет саманинче 
калама юраман социаллӑ танмарлӑха 
лайӑх ӑнланса илнӗ. Анчах ҫыру сӗтелӗ 
хушшине ларсан - чи малтан! - идеоло­
ги хуралҫисене юравлӑ типе ал ҫырӑвӗ-
семпе тертленсе ларнӑ чылайӑшӗ! Ка-
лаҫура вара Европа тата вырӑс культу-
ринче чапа тухнӑ чаплӑ ҫыравҫӑсен 
тӗрлӗ сӑнарӗсене лайӑх пӗлнипе мух-
таннӑ. Социаллӑ танмарлӑха пула совет 
саманинчех арканнӑ ҫемьесем ҫинчен 
чылайӑшӗ ҫырма шикленнӗ. Чӑваш 
ҫыравҫисенчен чылайӑшӗ Александр 
Пушкин, Иван Тургенев, Ф.Достоевский, 
Лев Толстой кӗнекисен чӑн-чӑн хакне 
аван пӗлнӗ. Ҫав паллӑ ятсен хайлавӗ-
сене вуланипе «чылайӑшӗ» мухтанса та 
калаҫнӑ. Итали философе Никколо Ма­
кьявелли шӑп та лӑп ҫакнашкал ҫынсем 
ҫинчен каланӑ пуле тетӗп хӑйӗн ҫакӑн 
пек ҫаврӑмне: «Вӗсем, тулӑх пурнӑҫӑн 
суя эрешӗпе тата суя мухтавӗпе улта-
ланнӑскерсем, ирӗксӗрех, хӑйсем халь-
лӗнех, мӗскӗн ҫынсем пекехтӑрса юлнӑ. 
Ҫук, ырӑ хака мар, сивлеве ҫеҫ тивӗҫлӗ 
пулнӑ вӗсем...» Ҫамрӑклӑх шыракан 
пурнӑҫ пархатарӗ, тӗллевӗ епле пӗтсе 
ларни ҫинчен витӗмлӗ чӗлхепе ҫырса кӑ-
тартма хӑюлланнӑ иртнӗ ӗмӗр ҫамрӑкӗ-
сем - Юрий Скворцов, Ваҫлей Игнать­
ев, Анатолий Емельянов, Николай Мар­
тынов, Неонила Кузьмина-Петровская 
чӑваш литературине уҫӑ сывлӑшлӑ тата 
тӗрлӗ сӑнлӑ тӗнче курӑмне - унӑн 
хӗвеллӗ кунне те, куҫҫульне те пурнӑҫ-
ри пек кӑтартса пама пуҫланӑ. Хӑйсен 
вулаканӗсемпе калаҫнӑ вӗсем. Вулакан-

сен аудиторийӗ пӗчӗк пулман. Эпӗ, Нео­
нила Кузьмина-Петровская мӑшӑрӗ 
пулнӑ май, вӑл «Шурӑ лили» повӗҫне 
епле ҫырма пуҫланине лайӑх астӑватӑп. 
Пылак ӗмӗтсем час-часах йӳҫӗ армути 
пек пурнӑҫ чӑнлӑхӗпе ҫухалаҫҫӗ. Сама-
нан шелсӗр чӑнлӑхне пула хамӑрӑн йӑ-
кӑл-якӑл пурнӑҫ та час-часах драмӑна 
куҫать - кӳлештерет, вӑрҫтарать, тарӑх-
тарать е тата пӗр-пӗр хӑрушла трагедие 
илсе ҫитерет. Иксӗмӗр те ҫак чӑнлӑха 
лайӑх пӗлсе-туйса тӑнӑран, хамӑр вула-
канпа пытармасӑр калаҫма тӑрӑшнӑ 
эпир Пӗррехинче, ҫурла уйӑхӗн юлаш-
ки кунӗсенче, Кӑкшӑмри чӑваш писате-
лӗсен кану ҫуртне кайрӑмӑр. Унта кана-
кан пӗр паллӑ ҫыравҫӑпа курса калаҫ-
маллисем пурччӗ (Ку вӑл 60-мӗш ҫулсен-
че йӗр хӑварнӑ астӑвӑм). Ак хайхи Кӑк-
шӑм кӳлли ҫуталса тухрӗ. Ҫыран хӗррин-
че, вӗтӗ хумсемпе чӳхенсе, шурӑ лили-
сем мӗнешкел илемлӗ туйӑмсем вӑрат-
ни ҫинчен каласа пама та сӑмах ҫитмест. 

- И л е м л ӗ ! - терӗ Неонила. -
Тӗлӗнмелле таса та шурӑ-ҫке вӗсем! 
Анчах вӑхӑтлӑха ҫеҫ. Кӗрхи ҫилсем 
вӗрме тытӑнсан шӑкӑрт! пӗтсе ларӗҫ. 
Ултавлӑ курӑм: илем таса та шурӑ пек... 
анчах... вӑхӑтлӑха ҫеҫ.. 

Тепӗртактӑрсан вӑл «Шурӑ лили» по­
весть ҫырматытӑнчӗ. «Тӑван Атӑл» жур-
налӑн 1971 ҫулхи 5-7 номерӗсенче пи-
четленсе тухнӑ хыҫҫӑн ҫав тери анлӑн 
сарӑлса кайрӗ «Шурӑ лили» повӗҫӗн 
мухтавӗ ҫав вӑхӑтри яш-кӗрӗм хушшин-
че. Ҫав тери килӗшнӗ вӑл пирӗн ӳсӗмри 
ҫамрӑксене. Хӑйӗн астӑвӑмне ҫыру 
чӗлхипе сӑнарласа, темиҫе ҫул каялла 
Неонила Петровская ҫапла каласа ҫыр-
нӑччӗ «Шурӑ лили» повӗҫӗ пирки: «60-
мӗш ҫулсенче ҫырнӑскер, вӑл нумайч-
чен пичетленеймесӗр выртрӗ... Уйрӑм 
кӗнекен 1987 ҫулта ҫеҫ пичетленсе тух-
ма пултарчӗ. Иртсе кайнӑ ӳсӗм, тейӗҫ. 
Ҫапах та вулакансенчен питӗ нумай 
ҫыру илни ҫинчен асӑнса хӑвармасӑр 
май килмест. Шел, вӗсене хурав пама 
вӑхӑчӗ те, ерҫӳ те пулмарӗ...» 

Anna пулин те хӑш-пӗр ятлӑ ҫынсем 
ку повӗҫе сентиментализм пылакӗпе 
пылакпанса ҫырнӑ тесе те тишкерӳллӗ 
статьясем пичетлесе кӑларчӗҫ. Кун пир­
ки хӑйӗн вулаканӗсемпе ирттернӗ тӗлпу-
лусенче повӗҫ авторе мӗнле хурав пани 
ҫинчен Лидия Ковалюк лайӑх ҫырса кӑ-
тартнӑ («Хыпар», 2002, ҫурла, 10). 

«1988 ҫул. Эпӗ чӑваш кӗнеке издатель-
сгви вырнаҫнӑ ҫуртра кӗнеке юратакансен 
обществинче ӗҫлеттӗм. Шкулсенче тата 
район центрӗсенче пулмассерен манран 
«Шурӑ лили» авторӗпе тӗл пулса калаҫ-
ма ыйтаҫҫӗ. «Кам урлӑ ыйтса пӗлмелле-
ши «Шурӑ лили» повесть авторе мӗнле 
урамра тата хӑш ҫуртра пурӑннине?» -
тесешухӑшакайрӑм. Ара, Шупашкар хули 
пысӑк-ҫке! Тен, Николай Теветкел пӗлет? 
Ара, вӑл унӑн мӑшӑрӗ пулнӑ-ҫке-ха. Ни­

колай Теветкел урлӑ Неонила Андреевна 
адресне ыйтса пӗлтӗм те тӳрех вӗҫтертӗм 
чылай вулакан кӑмӑлнеҫавӑрма пултарнӑ 
ҫыравҫӑ патне. Икӗ хӗрӗ теаслӑ шкулсен­
че вӗренетчӗ. Шавламасӑр, кӑмӑллӑн ка-
лаҫаҫҫӗ хӗрӗсем. Кӗҫех Кӳкеҫ район тӗп 
библиотекинче вулакансемпе тӗл пулу 
иртрӗ. Чылай ыйту пачӗҫ. Уйрӑмах пӗр 
ыйтупа хурав асра юлчӗ. 

-Хӑш-пӗр тишкерӳҫӗ сирӗн «Шурӑ 
лили» повӗҫе сентиментализм юхӑмӗпе 
ҫырнӑ тесе тиркет, - илтӗнсе кайрӗ хы-
ҫалти ретрен пӗр арҫын сасси. Вӗреннӗ 
ҫын курӑнать. - Хӑвӑр мӗнле шутлатӑр? 

-Вӑл сӑвӑ е калав ҫырса пӑхать. Тух-
сах каймасть. Ҫавнашкал ҫын кайран 
редактор е критик пулма тӑрӑшать. 
Тӗрлӗ авторӑн пултарулӑхне вара хӑйӗн 
тарасипе виҫме тытӑнать. Ҫак шухӑша 
эсир Джек Лондон романӗнче хӑвӑрт 
шыраса тупма пултаратӑр. 

-Ҫавах та эсир «Шурӑ лилие» сенти­
ментализм юхӑмӗпе хавхаланса ҫырнӑ 
тенипе килӗшетӗр пуль? - лӑпланмарӗ 
хыҫалти ретри сасӑ. 

-Ара, ӑҫта сентиментализм шӑршине 
тупрӑр эсир «Шурӑ лили» повӗҫре? Ҫам-
рӑк хӗрача, пурнӑҫа пӗлменскер, 
пӗрремӗш хут ҫав пурнӑҫӑн лапра пыл-
чӑкне курать. Таса шухӑш-кӑмӑлӗ сӳнсе 
ларать, чӑн-чӑн таса юратӑва та пачах 
ӗненме пӑрахать. Ҫакӑ ӑна пӗтерсе ху-
рать. Ҫакӑ вара реализм мар-и?.. Анчах 
унӑн таса ӗненӗвне хавхаланса ҫырса 
кӑтартнӑ май хамӑн хайлава эпӗ роман-
тикӑлла повесть терӗм... 

Каялла таврӑннӑ чухне, ҫул ҫинче, 
Неонила Андреевна ҫапла каласа кӑ-
тартрӗ: 

-Ҫав «Шурӑ лили» повесть пичетлен­
се тухсан кӗнеке иэдательствине ман 
ятпа кам кӑна ҫыру ҫырса яман пулӗ 
Пурне те кӑмӑла кайнӑ иккен. Пӗрисем 
йӗрсе пӗтнӗ, теприсем Галя сӑнарӗнче 
хӑйсене кураҫҫӗ - пурте хӗрсем тата. 
Ҫамрӑк хӗрсем! Ҫырасса та 60-мӗш ҫул-
сен вӗҫӗнче ҫырнӑ ӑна. Манӑн пуҫра 
пачах урӑхла романсен сюжечӗсем ата-
ланаҫҫӗхалӗ. » 

Ҫакна та хушса калас килет: ҫирӗп 
влаҫ чиновникӗсем кирех хӑш самана-
ра та халӑх кӑмӑлсӑрлӑхне ӳстерсе, 
тӗреклӗ йывӑҫ вуллине сырса илнӗ 
шӗкӗсен рольне йышӑнаҫҫӗ. Ҫавна 
пула хресченпе хула ӗҫченне пурнӑҫри 
пек сӑнарласа пама хӑюлланнӑ ҫырав-
ҫӑсемшӗн тӗрлӗ издательство алӑкӗ-
сем йывӑррӑн уҫӑлнӑ. Юратупа инкек-
синкек е типшар курса хуҫӑлнӑ ҫынсен 
сикчев шӑписене уҫса паракан произве-
денисене «мелодра-хайлавсем» тесе 
пӗрешкел сӑмахпа хакланӑ идеологи 
хуралҫисем. Пуҫӗпехтиркенӗ. Вӗсенчен 
чылайӑшӗ ӑнӑҫсӑр ҫыравҫӑ пулнӑ. 
Тӗрлӗ компромат пухса яланах пулта-
руллисен чӗрӗ шухӑш-туйӑмне наркӑ-
мӑшланӑ вӗсем. 

...«Сӗлкӗш» роман персонажӗсем-су-
туҫӑсем, улшуҫсем, коммерци директо-
рӗсем, масар хуҫисем, шӑтӑк чавакан-
сем, хаҫатҫӑсем е тӗрлӗ юхха хӗрсем -
чӑннипех те паянхи саманан ылмашуллӑ 
тӗкӗрӗ ҫинче ӗмӗлкеленсе хамӑр сӑн-
пите тупма пулӑшаҫҫӗ. Раҫҫейре пулса 
иртекен тӗрлӗ формаци час-часах тӗрлӗ 
ӗҫчен ӗмӗт-шухӑшне сусӑрлатса ярса 
пурнӑҫ лашине ҫӗнӗ ҫулпа чуптарнине 
те хӑнӑхса ҫитрӗмӗр пулас. Анчах соци-
аллӑ танмарлӑхпа ҫуралнӑ хайлавсем -
аслӑ Пушкин ҫырса хӑварнӑ «Дубровс­
кий» повӗҫрен пуҫласах-хамӑр ҫынлӑ-
ха, тивӗҫе хаклама вӗрентеҫҫӗ. Акӑлчан-
сен аслӑ драматургӗн Уильям Шекспи-
рӑн 123-мӗш сонетӗнчи йӗркесене илсе 
кӑтартни вырӑнлӑ пек кунта: 

Эй, Вӑхӑт, ан мухтан! 
Тем тӗрлӗ пирамида 

кал-кал купаласа хӑвартӑн кӑлӑхах. 
Эскаҫӑрсӑнласа шыратӑнҫирӗптытӑм 
каллех кив меслетпе -

кам парӗ ҫӗнӗ хак? 
Кӗске ҫын ӗмӗрне ӗлӗкхиллех 

тӑсатпӑр -
ахаль-им авалхи кашни япалана 
тепре улӑштарма ҫӗн меслетсем 

шыратпӑр -
ҫак тахҫанхи йӑла ма илӗртмест мана? 
Ан ҫап суя халап эс, Вӑхӑт, 

шӑлсӑр ватӑ! 
Сан кив ҫырулӑхна эп вулӑп 

шӑл йӗрсе. 
Пӗрех кив юмахпа чӑтма ҫук илӗртсе 
эс ҫамрӑк пуҫсенче арпа ҫеҫ 

тустаратӑн. 
Э т е м л ӗ х г е н и й ӗ к а л а н ӑ с ӑ м а х -

с е н ч ӑ н л ӑ х ӗ н ч е н н и ҫ т а т а п ӑ -
р ӑ н с а у т а й м ӑ н ҫ а в . Ҫ ӑ к ӑ р м а -
л а ш н е т е ҫ ӑ к ӑ р п у л ӗ . С у х а ҫ ӑ 
р о л ӗ т е у л ш ӑ н м ӗ . С ы в л ӑ ш р а н 
к у л а ч п ӗ ҫ е р с е ҫ и м е л л и ӑ с л а я 
н и к а м т а ш у т л а с а к ӑ л а р а й м а н -
х а . Юлашкинчен Сергей Павлов 
«Сӗлкӗш» романе урлӑ паянхи вула-
канпа калаҫма витӗмлӗ чӗлхе тупса 
хӑйӗнче аслӑ ҫыравҫӑсен традицийӗ-
сене малалла аталантарнине те пыта-
рас килмест. Иртсе кайнӑ ӗмӗрӗн ҫур-
ринче чӑваш ҫырулӑхне «Салампи», 
«Ан авӑн, шӗшкӗ» ятлӑ хайлавсемпе 
тӗрлӗрен кӗвӗллӗ те сӑнарлӑ сӑвӑсем-
пе халӑх чунне уҫнӑ Александр Арте­
мьев, Анатолий Емельянов, Николай 
Мартынов, Нелли Петровская-Кузьми­
на еткерлӗхӗпе хунав сарнӑ ҫырулӑх 
Сергей Павлов ҫыравҫӑшӑн ырӑ 
тӗслӗх пулнине палӑртса хӑварни те 
вырӑнлӑ пек туйӑнать. Малашне те 
ҫӗнӗ ӳсӗмсем тума ҫапла ҫеҫ каласа 
хурӑпӑр: «Ан авӑн, шӗшкӗ!» 

Н и к о л а й Т Е В Е Т К Е Л , 
ЧР и с к у с с т в ӑ с е н т а в а 

т и в ӗ ҫ л ӗ ӗ ҫ ч е н ӗ . 


